
ઝુલણા છંદ.




આરાધું અન્નપૂરણા ચિંતા કર ચૂરણા, કરુણા કર તું ઘણું કામ થાશે;

પૂજ્ય પરબ્રહ્મને ધારી એ ધરમને, કરમ તે શરમથી ઘર ઘાસે.

ભંડાર અભરે ભરે સુખસાગર તરે, સકળ સંકટ હરે ગંગ ન્હાશે

કહે કવિરાજ રાખે લખ લાજ, જે  કોઈ બહુચરી ચરણ સ્હાશે

ધરમ ને અરથ ને કામ સફળ ફળે, મોક્ષ મહિમા મળે ધરમ ધામે;

સૂત્ર ને પુત્ર સપુત સુખસાગરે, દિવ્ય દાતાર ઠાર ઠામ ઠામે;

સત્ય ને શીળ સંતોષ શ્રીવંતસુખ, કોટિક જનમથી કીધ કામે;

કહત સામળ સજો તાપ ત્રિવિધ તજો, રિદ્ધિ ને સિદ્ધિ શ્રી રામનામે






દુહો.





શ્રીપતિ ગણપતિ સરસ્વતિ, કરણ કોટિધા કામ;

કહે કવિ સામળ કરજોડી, ચરિત્ર હૃદે ધરું રામ.

રાજરાજેશ્વર રામજી, જગ્તપાવન જશરૂપ;

લંકાગઢ કોશીસ વડે, પોત્યા ભારે ભૂપ.

સેતુપાજ બાંધી સબલ, ઉતરીયા ત્રઠ તીર;

દયાવંત દાતા નિધિ શ્રી રાજસ રઘુવીર.

રામ હૃદે વિચારિયું, પૂરણ આણી પ્રીત;

જુદ્ધ જોર થાએ નહીં, તો તો રુડી રીત.

વિચારયું વિષ્ટિકારણે, નર કુણ નિર્ભે હોય;

એમ વિચારી આપથી, સેના સામું જોય.






છપય.





હનુમાન હઠીલો હોય, જોતાં રાડ જ માંડે;

ટુંકારો નવ સહે તંન, મનથી રોષ ન છાંડે;

સુગ્રીવ સિંહાસન ઠામ, કામ ક્યમ એવું કહિયે.

નલ લીલ જાંબુવાન, ચિત્ત વિશ્વાસ ન લહિયે;









શરપૂર દૃઢ ધીર મહા, સાહસીક લાયક લહું;

માન સન્માન સુભટ સહિત, ક્યમ અંગદ પ્રત્યે કહું

